Врз основа на член 25 став (8) од Законот за стручно образование и обука („Службен весник на Република Северна Македонија” бр. 3/25 и 74/25), министерот за образование и наука утврди
ПРАВИЛНИК
за начинот на реализација на обуката за ментор, утврдување на исполнетоста на нормативите и стандардите за организирање на обука за ментор, како и формата и содржината на сертификатот за завршена обука за ментор 

Член 1
Со овој правилник се утврдува начинот на реализација на обуката за ментор, утврдување на исполнетоста на нормативите и стандардите за организирање на обука за ментор, како и формата и содржината на сертификатот за завршена обука за ментор за практично образование кај работодавач.

Член 2
Целта на обуката за ментор е стекнување на стручни, дидактички и педагошки компетенции на менторите кои ќе работат со ученици/учесници во реализација на практичното образование кај работодавач.
НАЧИН НА РЕАЛИЗАЦИЈА

Член 3
Обуката за ментор се реализира согласно Програмата за обука за ментор кај работодавач.

Член 4
Од страна на организаторот на обука за ментори се организира обука на ментори во групи, по пријавени кандидати за следење на обуката. 

 Максималниот број на лица во една група е 20 кандидати.

Член 5
Обуката може да се реализира со физичко присуство, преку платформи за учење на далечина или преку хибридна форма на учење.
Член 6
Обуката за ментор кај работодавач се реализира од страна на најмалку двајца обучувачи кои поседуваат сертификат за обука на ментори за практично образование кај работодавач.
НОРМАТИВИ И СТАНДАРДИ ЗА ОРГАНИЗИРАЊЕ  НА 
ОБУКАТА ЗА МЕНТОР

Член 7
Организаторот на обуката за ментори, пред отпочнување на обуката, треба да ги обезбеди  следните нормативи и стандарди :
· просторни услови –училница или сала за обука;
· технички средства и опрема – наставни материјали, презентациска опрема и интернет конекција;
· наставен кадар – обуката ја реализираат најмалку двајца обучувачи кои поседуваат сертификат за обука на ментори за практично образование кај работодавач, 
· Развиени модули со активности согласно Програмата за обука за ментор кај работодавач и
· безбедносна опрема – при реализација на обуката да се обезбедат услови и опрема за здравје и безбедност при работа, согласно согласно закон;
Организаторот на обука треба да обезбеди најмалку тројца сертифицирани обучувачи на ментори.
Член 8
Проверка на исполнетоста на нормативите и стандардите од членот 8 од овој правилник, се врши од страна на тричлена комисија од редот на вработените во Центарот за развој на стручно образование (во понатамошниот Центарот),  формирана со решение на директорот на Центарот.
Член 9
Од страна на комисијата од членот 8 од овој правилник,  се врши проверка на исполнетоста на нормативите и стандардите од член 7 од овој правилник, преку:

· листа за проверка за исполнетост на условите, кој е задолжителен документ со кое организаторот на обуката потврдува дека се обезбедени просторно-технички услови, сертифицирани обучувачи, развиени модули со активности и безбедносни стандарди.
· проверка на документи  – комисијата од членот 8 од овој правилник, ги проверува просторно-техничките услови, обезбедени сертифицирани обучувачи, развиени модули со активности и безбедносни стандарди.и ја потпишува листата за проверка од алинеја 1 на овој член и
· проверка преку надзор и мониторинг – комисијата врши увид во исполнетоста на условите за реализација на обуката, а организаторот е должен да обезбеди пристап до сите потребни податоци и документи.

Член 10
Центарот, врз основа извршената проверка на исполнетоста на нормативите и стандардите од член 7 од овој правилник на установата, му предлага на министерот за образование и наука, донесување решение за акредитација на организатор на обука за ментор, односно решение за одбивање на барањето за акредитација на организатор на обука за ментор. 
Еден примерок од решението од став 1 на овој член, се доставува до институцијата која се акредитира за обука на ментори и еден примерок се доставува до Центарот.
ФОРМА И СОДРЖИНА НА СЕРТИФИКАТOT ЗА ЗАВРШЕНА ОБУКА ЗА МЕНТОР
Член 11
Формата и содржината на сертификатот за завршена обука за обучувач на ментор е дадена во Прилог, кој е составен дел на овој правилник.   

Член 12
Овој правилник влегува во сила наредниот ден од денот на неговото донесување.
Бр. 18-16168/1                                                   Министерка за образование и наукa,

24.12.2025 година 
                                               проф. д-р Весна Јаневска, с.р. 
Скопје

        Прилог
[Назив и лого на институцијата која ја организира обуката]
СЕРТИФИКАТ ЗА ЗАВРШЕНА ОБУКА ЗА МЕНТОР
(Име и презиме)

за успешно завршена обука за ментор за практично 
образование кај работодавачите
Содржина на обуката (модули):

( Модул 1: ___________________________________

( Модул 2: ___________________________________

( Модул 3: ___________________________________

Обуката се спроведе во  периодот од ____ / ____ / 20__ до ____ / ____ / 20__ година.

Број и датум на акредитација добиена од Министерството за образование и наука: ____________________

Издаден во __________________, на ____ / ____ / 20__ година.

	Потпис  на одговорното лице на институцијата организатор




М.П:
